
DECIZJONI (UE) 2022/...
TAL-PARLAMENT EWROPEW U TAL-KUNSILL

ta’ ...

li tipprovdi assistenza makrofinanzjarja e¢¢ezzjonali lill-Ukrajna,

li ssahhah il-fond ta’ provizjonament komuni permezz ta’ garanziji mill-Istati Membri
u permezz ta’ provizjonament specifiku ghal xi obbligazzjonijiet finanzjarji
relatati mal-Ukrajna ggarantiti skont id-Decizjoni 466/2014/UE,

u li temenda d-Decizjoni (UE) 2022/1201

IL-PARLAMENT EWROPEW U L-KUNSILL TAL-UNJONI EWROPEA,

Wara li kkunsidraw it-Trattat dwar il-Funzjonament tal-Unjoni Ewropea, u b’mod partikolari 1-

Artikolu 212 tieghu,
Wara li kkunsidraw il-proposta tal-Kummissjoni Ewropea,
Wara li 1-abbozz tal-att legizlattiv intbaghat lill-parlamenti nazzjonali,

Filwaqt li jagixxu skont il-procedura legizlattiva ordinarja’,

[l-pozizzjoni tal-Parlament Ewropew tal-15 ta’ Settembru 2022 (ghadha mhijiex
ippubblikata fil-Gurnal Uffi¢jali) u d-De¢izjoni tal-Kunsill ta’ ... .

Billi:

(1

2)

Ftehim ta’ asso¢jazzjoni bejn 1-Unjoni u 1-Ukrajnal, inkluz Zona ta’ Kummer¢ Hieles

Approfondita u Komprensiva, dahal fis-sehh fl-1 ta’ Settembru 2017.

Fir-rebbiegha 2014, 1-Ukrajna bdiet programm ambizzjuz ta’ riforma bil-ghan li
tistabbilizza 1-ekonomija taghha u ttejjeb 1-ghajxien tac-¢ittadini taghha. I1-glieda kontra 1-
korruzzjoni kif ukoll riformi kostituzzjonali, elettorali u gudizzjarji, huma fost I-oghla
prijoritajiet fuq l-agenda. L-implimentazzjoni ta’ dawk ir-riformi kienet appoggata minn

programmi konsekuttivi ta’ assistenza makrofinanzjarja, li tahthom I-Ukrajna r¢eviet

assistenza fil-forma ta’ self ghal total ta’ EUR 6,6 biljun. L-assistenza makrofinanzjarja ta’

emergenza, li saret disponibbli fil-kuntest ta’ tensjonijiet dejjem akbar fil-fruntiera mar-

Russja skont id-De¢izjoni (UE) 2022/313 tal-Parlament Ewropew u tal-Kunsill?, ipprovdiet

EUR 1,2 biljun f’self lill-Ukrajna, Zborzat f’Zewg pagamenti parzjali ta’ EUR 600 miljun
kull wiehed, f"Marzu u Mejju 2022.

[I-Ftehim ta’ Assoc¢jazzjoni bejn I-Unjoni Ewropea u I-Komunita Ewropea tal-Energija
Atomika u I-Istati Membri taghhom, minn naha wahda, u I-Ukrajna, min-naha l-ohra (GU
L 161,29.5.2014, p. 3).

Id-De¢izjoni (UE) 2022/313 tal-Parlament Ewropew u tal-Kunsill tat-24 ta’ Frar 2022 li
tipprovdi assistenza makrofinanzjarja e¢¢ezzjonali lill-Ukraina (GU L 55, 28.2.2022, p. 4).

L- assistenza makrofinanzjarja e¢¢ezzjonali tal-Unjoni sa EUR 1 biljun skont id-De¢izjoni
(UE) 2022/1201 tal-Parlament Ewropew u tal-Kunsill!, ipprovdiet appogg rapidu u urgenti
ghall-bagit tal-Ukrajna u giet Zborzata bis-shih b’zewg pagamenti parzjali fl-1 u t-2 ta’
Awwissu 2022. Dik l-assistenza kkonstitwit [-ewwel stadju tal-pakkett shih ta’ assistenza
makrofinanzjarja ec¢ezzjonali ppjanat tal-Unjoni lill-Ukrajna sa EUR 9 biljun, mhabbar
mill-Kummissjoni fil-komunikazzjoni taghha tat-18 ta’ Mejju 2022 intitolata "L-Ukrajna:
Ghajnuna u Rikostruzzjoni” u approvata mill-Kunsill Ewropew tat-23-24 ta’ Gunju 2022.
Din id-Dec¢izjoni tikkostitwixxi t-tieni stadju fl-implimentazzjoni ta’ dik 1-assistenza
mikrofinanzjarja ec¢ezzjonali prevista. Hija tistabbilixxi 1-bazi ghall-ghoti lill-Ukrajna ta’
ammont iehor sa EUR 5 biljun ta’ assistenza makrofinanzjarja fil- forma ta’ self b'termini
koncessjonali hatna. Jenhtieg li din id-Dec¢izjoni tigi segwita malajr bl-adozzjoni ta’
decizjoni ohra li timplimenta t-tielet stadju tal-assistenza makrofinanzjarja shiha
ec¢cezzjonali ppjanata tal-Unjoni ghal ammont ichor sa EUR 3 biljun ladarba d-disinn ta’

dik l-assistenza jkun gie determinat.

1 Id-Dec¢izjoni (UE) 2022/1201 tal-Parlament Ewropew u tal-Kunsill tat-12 ta’ Lulju 2022 1i
tipprovdi assistenza makrofinanzjarja e¢¢ezzjonali lill-Ukrajna (GU L 186, 13.7.2022, p. 1).

3)

L-aggressjoni militari mhux provokata u mhux gustifikata tar-Russja kontra 1-Ukrajna mill-
24 ta’ Frar 2022 ikkawzat lill-Ukrajna telf ta’ acCess ghas-suq u tnaqqis drastiku fid-dhul
pubbliku, filwagqt li I-infiq pubbliku biex tigi indirizzata s-sitwazzjoni umanitarja u biex
tinzamm il-kontinwita tas-servizzi tal-Istat zdied b’mod sinifikanti. F’dik is-sitwazzjoni
volatili u incerta hafna, 1-ahjar stimi tal-htigijiet ta’ finanzjament tal-Ukrajna mill-Fond
Monetarju Internazzjonali (FMI) jindikaw diskrepanza straordinarja fil-finanzjament ta’
madwar USD 39 biljun f1-2022 1i madwar nofshom jistghu jigu ssodisfati jekk I-appogg
internazzjonali mwieghed sa issa jigi zborzat bis-shih. L-ghoti rapidu mill-Unjoni tal-
assistenza makrofinanzjarja lill-Ukrajna, skont din-Dec¢izjoni ghandha, fi¢-¢irkostanzi
straordinarji attwali, titqies bhala rispons xieraq ghal terminu qasir ghar-riskji mdaqqsa
ghall-istabbilta makrofinanzjarja tal-Ukrajna. Dan l-ammont ulterjuri sa EUR 5 biljun
f’assistenza makrofinanzjarja ec¢ezzjonali tal-Unjoni taht din id-Decizjoni ghandu
jappogga l-istabbilizzazzjoni makrofinanzjarja tal-Ukrajna, isahhah ir-reziljenza immedjata
tal-pajjiz u jsostni I-kapacita tieghu lejn I-irkupru, u b’hekk jikkontribwixxi ghas-
sostenibbilta tad-dejn pubbliku tal-Ukrajna u l-kapacita taghha li fl-ahhar mill-ahhar tkun
f’pozizzjoni li thallas lura l-obbligi finanzjarji taghha.

4) Din l-assistenza makrofinanzjarja ec¢ezzjonali tal-Unjoni skont din id- Decizjoni ser
tikkontribwixxib’mod sinifikanti biex tissodisfa 1-htigijiet ta’ finanzjament tal-Ukrajna kif
stmat mill-FMI u istituzzjonijiet finanzjarji internazzjonali ohra, filwaqt i titqies il-
kapacita tal-Ukrajna li tiffinanzja lilha nnifisha bir-rizorsi proprji taghha. 1d-
determinazzjoni tal-ammont tal-assistenza makrofinanzjarja e¢¢ezzjonali tal-Unjoni tqis
ukoll il-kontribuzzjonijiet finanzjarji mistennija minghand donaturi bilaterali u
multilaterali, il-htiega 1i tigi zgurata 1-kondivizjoni gusta tal-piz bejn 1-Unjoni u donaturi
ohrajn, kif ukoll I-implimentazzjoni diga ezistenti tal-istrumenti ta’ finanzjament esterni I-
ohrajn tal-Unjoni fl-Ukrajna u I-valur mizjud tal-involviment generali tal-Unjoni. Jenhtieg
li jigi rikonoxxut l-impenn tal-awtoritajiet tal-Ukrajna li jikkooperaw mill-qrib mal-FMI
dwar it-tfassil u l-implimentazzjoni ta’ mizuri ta’ emergenza ghal Zmien qasir u 1-
intenzjoni taghhom li jahdmu mal-FMI fuq programm ekonomiku xieraq meta 1-
kundizzjonijiet jippermettu. Programm bhal dan intalab formalment f” Awwissu 2022. L-
assistenza makrofinanzjarja ec¢ezzjonali tal-Unjoni jenhtieg li jkollha I-ghan li zzomm I-
istabbilta makrofinanzjarja u r-reziljenza fi¢-cirkostanzi tal-gwerra. Jenhtieg li I-
Kummissjoni tizgura li I-assistenza makrofinanzjarja ec¢ezzjonali tal-Unjoni tkun
legalment u sostanzjalment konformi mal-prin¢ipji u 1-objettivi ewlenin tal-mizuri mehuda

fl-ogsma differenti tal-azzjoni esterna u politiki ohrajn rilevanti tal-Unjoni.

(5) Jenhtieg li l-assistenza makrofinanzjarja ec¢¢ezzjonali tal-Unjoni tappogga l-politika esterna
tal-Unjoni rigward 1-Ukrajna. Jenhtieg 1i I-Kummissjoni u s-Servizz Ewropew ghall-
Azzjoni Esterna jahdmu flimkien mill-qrib matul I-operazzjoni ta’ assistenza
makrofinanzjarja kollha sabiex jikkoordinaw il-politika esterna tal-Unjoni u jizguraw il-

konsistenza taghha.

(6) Jenhtieg li prekundizzjoni ghall-ghoti tal-assistenza makrofinanzjarja e¢¢ezzjonali tal-
Unjoni tkun li 1-Ukrajna tirrispetta I-mekkanizmi demokrati¢i effettivi, inkluzi sistema
parlamentari b’diversi partiti, u l-istat tad-dritt, u tiggarantixxi r-rispett ghad-drittijiet tal-
bniedem. Il-gwerra li ghaddejja bhalissa, u b’mod partikolari I-istat attwali ta’ ligi marzjali,
jenhtieg li ma jaffettwawx dawk il-prin¢ipji, minkejja l-konc¢entrazzjoni tal-poter fil-fergha

ezekuttiva.

(7) Sabiex tkun zgurata l-protezzjoni effikaci tal-interessi finanzjarji tal-Unjoni marbuta mal-
assistenza makrofinanzjarja ec¢ezzjonali tal-Unjoni, jenhtieg li 1-Ukrajna tadotta 1-mizuri
xierqa relatati mal-prevenzjoni tal-frodi, il-korruzzjoni u kull irregolarita ohra marbuta ma’
dik l-assistenza, u 1-glieda kontrihom. Barra minn hekk, jenhtieg li jkun hemm
dispozizzjonijiet fil-ftehim ta’ self biex il-Kummissjoni twettaq verifiki, biex il-Qorti tal-
Awdituri twettaq awditi u biex 1-Uffi¢¢ju tal-Prosekutur Pubbliku Ewropew jezercita 1-
kompetenzi tieghu, skont 1-Artikoli 129 u 220 tar-Regolament (UE, Euratom) 2018/1046

tal-Parlament Ewropew u tal-Kunsill' (ir-“Regolament Finanzjarju™).

1 Ir-Regolament (UE, Euratom) 2018/1046 tal-Parlament Ewropew u tal-Kunsill tat-18 ta’
Lulju 2018 dwar ir-regoli finanzjarji applikabbli ghall-bagit generali tal-Unjoni, li jemenda
r-Regolamenti (UE) Nru 1296/2013, (UE) Nru 1301/2013, (UE) Nru 1303/2013, (UE) Nru
1304/2013, (UE) Nru 1309/2013, (UE) Nru 1316/2013, (UE) Nru 223/2014, (UE) Nru
283/2014, u d-Decizjoni Nru 541/2014/UE u li jhassar ir-Regolament (UE, Euratom) Nru
966/2012 (GU L 193, 30.7.2018, p. 1).

(®) L-assistenza makrofinanzjarja e¢¢ezzjonali tal-Unjoni jenhtieg li tkun marbuta ma’
rekwiziti ta’ rappurtar u kundizzjonijiet ta’ politika stretti, li ghandhom jigu stabbiliti
f"memorandum ta’ gbil (il-"MtQ"). Jenhtieg li dawk ir-rekwiziti stretti ta’ rappurtar
ikollhom I-ghan, fi¢-¢irkostanzi attwali tal-gwerra, li jizguraw li 1-fondi jintuzaw b’mod
effi¢jenti, trasparenti u responsabbli. Jenhtieg li I-kundizzjonijiet ta’ politika ikollhom I-
ghan 1i jsahhu r-reziljenza immedjata tal-Ukrajna u s-sostenibbilta tad-dejn fit-tul tieghu, u
b’hekk inaqqgsu r-riskji marbuta mal-hlas lura tal-obbligi finanzjarji pendenti u futuri

tieghu.

9) Sabiex jigu zgurati kondizzjonijiet uniformi ghall-implimentazzjoni ta’ din id-De¢izjoni,
jenhtieg i I-Kummissjoni tinghata setghat ta’ implimentazzjoni. Jenhtieg li dawk is-setghat
Jigu ezercitati skont ir-Regolament (UE) Nru 182/2011 tal-Parlament Ewropew u tal-

Kunsill!.

1 Ir-Regolament (UE) Nru 182/2011 tal-Parlament Ewropew u tal-Kunsill tas-16 ta’ Frar 2011
11 jistabbilixxi r-regoli u l-prin¢ipji generali dwar il-modalitajiet ta’ kontroll mill-Istati
Membri tal-ezerc¢izzju mill-Kummissjoni tas-setghat ta’ implimentazzjoni (GU L 55,
28.2.2011, p. 13).

(10)

(11)

Is-self ipprovdut skont din id-Dec¢izjoni u d-Dec¢izjoni (UE) 2022/1202 jenhtieg li jkollhom

flimkien maturita medja massima ta’ 25 sena.

Minhabba li s-self skont din id-Decizjoni u d-Dec¢izjoni (UE) 2022/1201 jimplika I-istess
riskji ghall-bagit tal-Unjoni u jenhtieg li jkollhom flimkien maturita medja massima ta’ 25
snin, l-ammont totali tal-assistenza makrofinanzjarja ta’ EUR 6 biljun lill-Ukrajna skont
din id-De¢izjoni u d-De¢izjoni (UE) 2022/1201 jenhtieg li jkun kopert minn metodologija
komuni ghall-gestjoni tal-implikazzjonijiet finanzjarji u bagitarji. B’mod partikolari, 1-
istess livell ta’ kopertura bagitarja jenhtieg li jigi stabbilit bhala protezzjoni adegwata
kontra 1-possibbilta li I-Ukrajna ma thallasx lura s-self kollu jew parti minnu fiz-zmien
skedat. Id-dispozizzjonijiet maghmula disponibbli mill-bagit tal-Unjoni kontra z-zewg
settijiet ta’ self tal-assistenza makrofinanzjarja ec¢ezzjonali tal-Unjoni jenhtieg li jigu
gestiti bhala sett integrat ta’ dispozizzjonijiet. Tali gestjoni se ssahhah ir-reziljenza u 1-
flessibbilta tal-bagit tal-Unjoni b’reazzjoni ghal kwalunkwe sitwazzjoni ta’ nuqqas ta’

pagament. Jenhtieg ghalhekk, li d-Decizjoni (UE) 2022/1201 tigi emendata skont dan.

(12) L-assistenza makrofinanzjarja ec¢ezzjonali skont din id-Dec¢izjoni u d-Decizjoni (UE)
2022/1201 tikkostitwixxi obbligazzjoni finanzjarja ghall-Unjoni fil-volum generali tal-
Garanzija ghall-Azzjoni Esterna skont ir-Regolament (UE) 2021/947 tal-Parlament
Ewropew u tal-Kunsill!. L-ammont totali sa EUR 6 biljun ta’ self e¢¢ezzjonali ta’
assistenza makrofinanzjarja tal-Unjoni lill-Ukrajna jenhtieg li jibbenefika minn 9 % tal-
provizjonament imhallas disponibbli ghal self ta’ assistenza makrofinanzjarja skont il-
Garanzija ghall-Azzjoni Esterna. L-ammont ta’ provizjonament jenhtieg li jigi ffinanzjat
mill-pakkett finanzjarju ipprogrammat ghall-assistenza makrofinanzjarja skont ir-
Regolament (UE) 2021/947 ghal ammont totali ta” EUR 540 miljun. Jenhtieg li dak 1-
ammont jigi impenjat u mhallas fil-fond ta’ provizjonament komuni taht il-qafas
finanzjarju pluriennali 2021-2027, stipulat fir-Regolament tal-Kunsill (UE, Euratom)
2020/20932.

1 Ir-Regolament (UE) 2021/947 tal-Parlament Ewropew u tal-Kunsill tad-9 ta’ Gunju 2021 li
jistabbilixxi l-Istrument ta’ Vicinat, ta’ Kooperazzjoni ghall-IZvilupp u ta’ Kooperazzjoni
Internazzjonali - Ewropa Globali, li jemenda u li jhassar id-Dec¢izjoni Nru 466/2014/Union
tal-Parlament Ewropew u tal-Kunsill u jhassar ir-Regolament (UE) 2017/1601 tal-Parlament
Ewropew u tal-Kunsill u r-Regolament tal-Kunsill (KE, Euratom) Nru 480/2009 (Test
b’rilevanza ghaz-ZEE), GU L 209, 14.6.2021, p. 1.

2 Ir-Regolament tal-Kunsill (UE, Euratom) 2020/2093 tas-17 ta' Dicembru 2020 li
jistabbilixxi 1-qafas finanzjarju pluriennali ghas-snin mill-2021 sal-2027 (GU L 4331,
22.12.2020, p. 11).

(13) F’konformita mal-Artikolu 210(3) tar-Regolament Finanzjarju, I-obbligazzjonijiet
kontingenti li jirrizultaw minn garanziji bagitarji jew assistenza finanzjarja mgarrba mill-
bagit tal-Unjoni ghandhom jitgiesu sostenibbli jekk I-evoluzzjoni pluriennali prevista
taghhom tkun kompatibbli mal-limiti stabbiliti mir-Regolament (UE Euratom) 2020/2093u
I-limitu massimu fuq l-approprjazzjonijiet ta’ pagament annwali stabbilit fl-Artikolu 3(1)
tad-Decizjoni tal-Kunsill (UE, Euratom) 2020/20531. Sabiex 1-Unjoni tkun tista’ tipprovdi
appogg sostanzjali lill-Ukrajna permezz tal-assistenza makrofinanzjarja ec¢ezzjonali tal-
Unjoni f’ammonti minghajr precedent b’mod finanzjarjament sikur, filwagqt li tipprezerva
l-affidabbilta gholja tal-kreditu tal-Unjoni u, ghalhekk, il-kapacita taghha li twassal
finanzjament effettiv fil-kuntest kemm tal-politiki interni kif ukoll dawk esterni taghha,
huwa essenzjali li I-bagit tal-Unjoni jigi protett b>’mod adegwat mill-materjalizzazzjoni ta’
dawk l-obbligazzjonijiet kontingenti u li jigi Zgurat 1i dawn ikunu finanzjarjament

sostenibbli skont it-tifsira tal-Artikolu 210(3) tar-Regolament Finanzjarju.

1 Id-Decizjoni tal-Kunsill (UE, Euratom) 2020/2053 tal-14 ta’ Dicembru 2020 dwar is-
sistema tar-rizorsi proprji tal-Unjoni Ewropea u li thassar id-Decizjoni 2014/335/UE,
Euratom (GU L 424, 15.12.2020, p. 1).

(14)

(15)

F’konformita mal-prin¢ipju ta’ gestjoni finanzjarja tajba, il-fond ta’ provizjonament
komuni jenhtieg li jissahhah b’mezzi proporzjonati ghar-riskji li jirrizultaw mir-
responsabbiltajiet kontingenti marbuta ma’ din l-assistenza makrofinanzjarja ec¢¢ezzjonali
tal-Unjoni kbira b’mod mhux precedenti lil benefi¢jarju wiehed. Minghajr tali tishih, il-
bagit tal-Unjoni ma jkunx jista’ jipprovdi, ghal ragunijiet finanzjarjament sikuri, 1-
assistenza kbira bla precedent li I-htigijiet relatati mal-gwerra jehtiegu mill-Ukrajna.
Sabiex jigi protett il-bagit tal-Unjoni, is-self tal-assistenza makrofinanzjarja ec¢ezzjonali
tal-Unjoni lill-Ukrajna sa EUR 6 biljun jenhtieg li jibbenefika minn kopertura ta’ 70 %
permezz ta’ provizjonament imhallas (fil-livell ta” 9 %) li jkun jista’ jigi ssupplimentat
b’garanziji mill-Istati Membri biex tigi pprovduta kopertura bagitarja ghal telf sa 61 %

ohra tal-valuri tas-self.

Ir-rizorsi skont ir-Regolament (UE, Euratom) 2020/2093 huma taht pressjoni gholja fid-
dawl tal-prijoritajiet ta’ nfiq generali tal-Unjoni. Ghalhekk, huwa xieraq li tinstab
soluzzjoni alternattiva ghal rizorsi addizzjonali li ma taffettwax in-nefqa regolari prevista

fl-ipprogrammar finanzjarju tal-qafas finanzjarju pluriennali 2021-2027.

(16) [1-kontribuzzjonijiet volontarji mill-Istati Membri fil-forma ta’ garanziji gew identifikati
bhala ghodda xierqa biex tigi pprovduta protezzjoni lil hinn mill-provizjonament imhallas
inizjalment. Il-garanziji tal-Istati Membri jenhtieg li jigu provduti b’mod volontarju u
jenhtieg li jikkostitwixxu garanzija ta' kontingenza komuni adatta biex jappoggjaw il-bagit
tal-Unjoni, wara li d-dispozizzjonijiet tal-fond ta’ provizjonament komuni fir-rigward tal-
obbligazzjonijiet finanzjarji taht din id-Dec¢izjoni u d-Dec¢izjoni (UE) 2022/1201 ikun gew
prelevati jew se jigu prelevati bis-shih. Il-kontribuzzjonijiet taht dawk il-garanziji jenhtieg
li jigu inkluzi fl-ammont ta’ obbligazzjoni finanzjarja awtorizzata b’deroga mill-Artikolu
211(1), I-ewwel subparagrafu, tar-Regolament Finanzjarju. Dawk l-ammonti jenhtieg li
jitgiesu ghall-kalkolu tal-provizjonament li jirrizulta mir-rata ta’ provizjonament
imsemmija fl-Artikolu 211(1) tar-Regolament Finanzjarju, b’deroga tmill-Artikolu 211(4),

it-tieni subparagrafu, tar-Regolament Finanzjarju.

(17) [1-garanziji pprovduti mill-Istati Membri jenhtieg li jkopru s-self ec¢ezzjonali tal-assistenza
makrofinanzjarja skont din id-Decizjoni u d-De¢izjoni (UE) 2022/1201 (“I-AMF koperti”).
Jenhtieg 1i dawk il-garanziji ikunu irrevokabbli, minghajr kundizzjonijiet u fuq talba.
Jenhtieg 1i dawk il-garanziji jizguraw il-kapacita tal-Unjoni li thallas lura 1-fondi mislufa
fis-swieq kapitali jew minn istituzzjonijiet finanzjarji. Jenhtieg li dawn jissejhu biss meta
jigu ssodisfati kundizzjonijiet stretti, relatati mal-adegwatezza tad-dispozizzjonijiet
disponibbli, u f’kaz li I-Unjoni ma tircevix pagament mill-Ukrajna tas-self ta’ assistenza
makrofinanzjarja eccezzjonali moghti skont I-AMF koperti fil-hin biex jigu ssodisfati 1-
obbligi finanzjarji tal-Unjoni minn bonds jew f’kaz li l-iskeda ta’ pagament tas-self moghti
1-AMF koperti kellha tigi mibdula. Jenhtieg li ssir sejha fuq il-garanziji provvduti mill-
Istati Membri ghal ammont 1i jikkorrispondi ghall-ammont li jirrizulta minn telf fuq 1-
assistenza finanzjarja lill-Ukrajna skont I-AMF koperti u biex il-fond ta’ provizjonament
komuni jigi rikostitwit ghal-livell mehtieg ta’ provizjonament imhallas. Is-sejhiet ghall-
garanziji tal-Istati Membri jenhtieg li jsiru biss wara li l-ammont ta’ provizjonament
inizjali mwarrab fir-rigward tal-assistenza makrofinanzjarja e¢¢ezzjonali skont I-AMF
koperti jkun gie prelevat jew se jigi prelevat bis-shih. L-ammonti rkuprati skont il-
ftehimiet ta’ self fir-rigward tal-assistenza makrofinanzjarja ec¢ezzjonali lill-Ukrajna skont
1-AMF koperti jenhtieg li jigu rimborzati lill-Istati Membri li jkunu onoraw it-talbiet ghal
hlas ta’ garanzija, b’deroga mill-Artikolu 211(4), il-punt (c) tar-Regolament Finanzjarju.

(18) F’kaz li I-hlas tal-obbligi finanzjarji tal-Unjoni 1i jirrizultaw minn bonds ghall-assistenza
makrofinanzjarja ec¢ezzjonali lill-Ukrajna skont 1-AMF koperti gew issodisfati
temporanjament mid-dispozizzjonijiet imwarrba fil-fond ta’ provizjonament komuni biex
ikopru obbligazzjonijiet finanzjarji ohra tal-Unjoni, is-sejha fuq il-garanziji provvduti mill-
Istati Membri tista’ tintuza ghar-rikostituzzjoni tal-provizjonament ta’ dawk 1-

obbligazzjonijiet finanzjarji.

(19) Minhabba n-natura ec¢¢ezzjonali tal-assistenza makrofinanzjarja appoggata mill-garanziji,
huwa xieraq li jigu gestiti d-dispozizzjonijiet mizmuma kontra 1-obbligazzjonijiet
finanzjarji li jirrizultaw mill-assistenza makrofinanzjarja skont 1-AMF koperti u ghal
kwalunkwe zborz wara 1-15 ta’ Lulju 2022 ta’ self garantit skont id-Dec¢izjoni
466/2014/UE tal-Parlament Ewropew u tal-Kunsill! separatament minn obbligazzjonijiet
finanzjarji ohra skont il-Garanzija ghall-Azzjoni Esterna u I-Fond ta’ Garanzija ghall-
azzjoni esterna. Ghalhekk, huwa xieraq li I-provizjonament imwarrab fil-fond ta’
provizjonament komuni jintuza biss ghal obbligazzjonijiet finanzjarji mill-assistenza
makrofinanzjarja ec¢ezzjonali skont I-AMF koperti, minflok tigi applikata r-regola generali
stabbilita fl-Artikolu 31(6) tar-Regolament (UE) 2021/947. Barra minn hekk, huwa xieraq
li jintuza l-provizjonament imwarrab fil-fond ta’ provizjonament komuni fir-rigward tas-
self garantit skont id-Decizjoni 466/2014/UE Zborzat wara 1-15 ta’ Lulju 2022 ghall-
obbligazzjonijiet finanzjarji biss minn dak is-self u li jigu applikati r-regoli tar-Regolament
Finanzjarju ghall-provizjonament, minflok tigi applikata r-regola generali stabbilita fl-
Artikolu 31(8) tar-Regolament (UE) 2021/947. Dak jenhtieg li jigi kkomplementat bl-
eskluzjoni tal-provizjonament imwarrab fir-rigward ta’ din l-assistenza makrofinanzjarja
eccezzjonali skont din id-Decizjoni mill-applikazzjoni tar-rata ta’ provizjonament effettiva,

b’deroga mill-Artikolu 213 tar-Regolament Finanzjarju.

1 Id-Dec¢izjoni 466/2014/UE tal-Parlament Ewropew u tal-Kunsill tas-16 ta’ April 2014 li
taghti garanzija tal-UE lill-Bank Ewropew tal-Investiment kontra telf minn operazzjonijiet
ta’ finanzjament li jappoggaw progetti ta’ investiment barra mill-Unjoni Ewropea (GU
L 135,8.5.2014, p. 1).

(20) Is-sehem relattiv tal-kontribuzzjonijiet ta’ kull Stat Membru (koeffi¢jent tal-
kontribuzzjoni) ghall-ammont globali garantit jenhtieg li jikkorrispondi ghall-ishma
relattivi tal-Istati Membri fl-introjtu nazzjonali gross totali tal-Unjoni. Jenhtieg li s-sejhiet

fuq il-garanziji jsiru pro rata u japplikaw dak il-koeffi¢jent tal-kontribuzzjoni.

(21) Huwa importanti li I-Istati Membri jlestu I-pro¢eduri nazzjonali taghhom biex il-garanziji
jidhlu fis-sehh bhala kwistjoni tal-akbar prijoritd. Minhabba l-urgenza tas-sitwazzjoni, iz-
zmien mehtieg ghat-tlestija ta’ dawk il-pro¢eduri jenhtieg li jJdewwimx 1-izborz tal-
assistenza makrofinanzjarja e¢¢ezzjonali mehtiega b’mod urgenti lill-Ukrajna skont din 1d-
Dec¢izjoni. Is-self addizzjonali tal-assistenza makrofinanzjarja skont din id-Dec¢izjoni se jigi
organizzat malajr mad-dhul fis-sehh ta’ din id-Dec¢izjoni, mal-adozzjoni tal-MtQ u mal-

iffirmar tal-ftehim ta’ self.

(22)

(23)

Minhabba s-sitwazzjoni difficli kkawzata mill-gwerra ta’ aggressjoni tar-Russja, u biex tigi
appoggata 1-Ukrajna fit-triq tal-istabbilta fit-tul taghha, huwa xieraq li ssir deroga mill-
Artikolu 220(5), il-punt (e), tar-Regolament Finanzjarju u biex 1-Unjoni jkollha I-
possibbilta li tkopri I-ispejjez tar-rata tal-imghax relatata mas-self skont din id-Decizjoni u
li tirrinunzja l-ispejjez amministrattivi li inkella jkunu jridu jingarru mill-Ukrajna. Is-
sussidju tar-rata tal-imghax jenhtieg li jinghata bhala strument meqjus xieraq biex tigi
zgurata l-effettivita tal-appogg fis-sens tal-Artikolu 220(1) tar-Regolament Finanzjarju u
jenhtieg li jiggarrab mill-bagit tal-Unjoni mill-inqas matulil-perjodu tal-qafas finanzjarju
pluriennali 2021-2027. Matul il-perjodu mill-2021 sal-2027, jenhtieg li s-sussidju tar-rata
tal-imghax jingarr mill-pakkett finanzjarju imsemmi fl-Artikolu 6(2), il-punt (a), I-ewwel

in¢iz, tar-Regolament (UE) 2021/947.

Jenhtieg li 1-Ukrajna tkun tista’ titlob is-sussidju tar-rata tal-imghax u l-ezenzjoni mill-
ispejjez amministrattivi kull sena, sal-ahhar ta’ Marzu. Sabiex ikun hemm flessibbilta fil-
hlas lura tal-kapital, jenhtieg li jkun possibbli wkoll li jigi riportat is-self assoc¢jat kuntrattat
f’isem 1-Unjoni, b’deroga mill-Artikolu 220(2) tar-Regolament Finanzjarju.

(24)

Quddiem il-htigijiet urgenti ta’ finanzjament tal-Ukrajna, " Lulju 2022 il-Kummissjoni
qablet dwar 1-ghoti ta’ skop gdid u l-izborz ta’ EUR 1,59 biljun ohra f’self tal-Bank
Ewropew tal-Investiment lill-Ukrajna garantit taht il-Mandat ta’ Self Estern 2014-2020
(ELM). Madankollu, billi dak is-self huwa ghas-sovran Ukrenu ghall-entitajiet tal-istat,
dan jinkorpora l-istess livell ta’ riskju ghal bagit tal-Unjoni dags is-self tal-assistenza
makrofinanzjarja. Jenhtieg li I-bagit tal-Unjoni konsegwentement japplika l-istess approcc
prekawzjonarju ghal dawk I-iskoperturi bhalma japplika ghas-self tal- assistenza
makrofinanzjarja skont 1-AMF koperti . Ghalhekk, din id-Decizjoni tapplika rata ta’
provizjonament ta’ 70 % ghas- self tal-ELM bi skop gdid —ta” EUR 1,59 biljun kif ukoll
ghal kwalunkwe Zborz ulterjuri ta’ self tal-ELM lill-Ukrajna. Jenhtieg li dik ir-rata ta’
provizjonament tapplika minflok ir-rata ta’ provizjonament stabbilita fl-Artikolu 31(8), it-
tielet sentenza, tar-Regolament (UE) 2021/947. 1l-provizjonament ta’ 70 % ghall-izborzi
ta’ self tal-ELM ta’ EUR 1,59 biljun lill-Ukrajna se jigi ffinanzjat mill-bagit tal-Unjoni.

(25)

Jenhtieg li jsir riezami regolari tal-provizjonament ghas-self tal-assistenza
makrofinanzjarja u tal-ELM rispettivi kull sitt xhur, li jibda fit-30 ta’ Gunju2023 jew
gabel, jekk ikun xieraq. Dak ir-riezami jenhtieg li jivvaluta b’mod partikolari jekk is-
sitwazzjoni tal-Ukrajna evolvietx b’mod li jiggustifika zieda jew tnaqqis fir-rata ta’
provizjonament. [I-Kummissjoni tista’ tivvaluta mill-gdid ir-rata ta’ provizjonament fuq
bazi ad hoc, b’mod partikolari jekk tkun iggustifikata minn avveniment rilevanti notevoli.
Sabiex jigi zgurat li r-rata ta’ provizjonament tibqa’ adegwata ghar-riskji finanzjarji, is-
setgha li jigu adottati atti skont I-Artikolu 290 tat-Trattat dwar il-Funzjonament tal-Unjoni
Ewropea jenhtieg li tigi ddelegata lill-Kummissjoni fir-rigward ta’ zieda jew tnaqqis tar-
rata ta’ provizjonament kif xieraq. Hija ta’ importanza partikolari li I-Kummissjoni
taghmel konsultazzjonijiet xierqa matul il-hidma ta’ thejjija taghha, anke fil-livell ta’
esperti, u li dawk il-konsultazzjonijiet jitwettqu f’konformita mal-prin¢ipji stabbiliti fil-
Ftehim Interistituzzjonali dwar it-Tfassil Ahjar tal-Ligijiet tat-13 ta’ April 2016'. B’mod
partikolari, biex tigi zgurata parte¢ipazzjoni ugwali fit-thejjija ta’ atti delegati, il-Parlament
Ewropew u 1-Kunsill jir¢ievu d-dokumenti kollha fl-istess hin li jir¢evuhom l-esperti tal-
Istati Membri, u l-esperti taghhom ikollhom access sistematiku ghal-laqghat tal-gruppi tal-

esperti tal-Kummissjoni li jittrattaw it-thejjija ta’ atti delegati.

1

GUL 123, 12.5.2016, p. 1.

(26)

(27)

(28)

Minhabba li l-objettiv ta’ din id-Dec¢izjoni, jigifieri li tinghata assistenza makrofinanzjarja
eccezzjonali tal-Unjoni lill-Ukrajna bil-hsieb li tappogga, b’mod partikolari, ir-reziljenza u
l-istabbilta ekonomika taghha, ma jistax jinkiseb b’mod suffi¢jenti mill-Istati Membri izda
jista’, minhabba l-iskala u l-effetti tieghu, jinkiseb ahjar fil-livell tal-Unjoni, 1-Unjoni tista’
tadotta mizuri, f’konformita mal-princ¢ipju tas-sussidjarjeta kif stabbilit fl-Artikolu 5 tat-
Trattat dwar 1-Unjoni Ewropea. F’konformita mal-prin¢ipju tal-proporzjonalita, kif
stabbilit f’dak 1-Artikolu, din id-De¢izjoni ma tmurx lil hinn minn dak li huwa mehtieg

sabiex jinkiseb dak I-objettiv.

Fid-dawl tal-urgenza li tirrizulta mi¢-¢Cirkostanzi e¢¢ezzjonali kkawzati mill-gwerra ta’
aggressjoni mhux provokata u mhux gustifikata tar-Russja, huwa meqjus xieraq li tigi
invokata - eccezzjoni ghall-perijodu ta’ tmien gimghat previst fl-Artikolu 4 tal-Protokoll
Nru 1 dwar ir-rwol tal-Parlamenti nazzjonali fl-Unjoni Ewropea, anness mat-Trattat dwar
1-Unjoni Ewropea , mat-Trattat dwar il-Funzjonament tal-Unjoni Ewropea u mat-Trattat li

jistabbilixxi I-Komunita Ewropea tal-Energija Atomika.

Fid-dawl tas-sitwazzjoni fl-Ukrajna, din id-Decizjoni jenhtieg li tidhol fis-sehh b’urgenza,
fil-jum wara dak tal-pubblikazzjoni taghha f*/I-Gurnal Ufficjali tal-Unjoni Ewropea.

ADOTTAW DIN ID-DECIZJONI:

Kapitolu I

Ghajnuna makrofinanzjarja e¢cezzjonali tal-Unjoni

Artikolu 1

Tgeghid ghad-dispozizzjoni tal-assistenza makrofinanzjarja ec¢éezzjonali tal-Unjoni

1. L-Unjoni ghandha tqieghed ghad-dispozizzjoni tal-Ukrajna assistenza makrofinanzjarja
eccezzjonali ta’ ammont massimu ta’ EUR 5 000 000 000 (il- “assistenza makrofinanzjarja
eccezzjonali tal-Unjoni”) bil-hsieb li tappogga l-istabbilta makrofinanzjarja tal-Ukrajna. L-
assistenza makrofinanzjarja ec¢ezzjonali tal-Unjoni ghandha tinghata lill-Ukrajna fil-forma
ta’ self. Din l-assistenza ghandha tikkontribwixxi biex tkopri d-diskrepanza fil-
finanzjament tal-Ukrajna kif identifikata f’kooperazzjoni ma’ istituzzjonijiet finanzjarji

internazzjonali.

2. Sabiex tiffinanzja l-assistenza makrofinanzjarja ec¢ezzjonali tal-Unjoni, il-Kummissjoni
ghandha tinghata s-setgha, f’isem 1-Unjoni, i tissellef il-fondi mehtiega mis-swieq kapitali
jew minn istituzzjonijiet finanzjarji u li ssellithom lill-Ukrajna. Is-self ipprovdut skont il-
paragrafu 1 ta’ dan 1-Artikolu u skont id-Dec¢izjoni (UE) 2022/1201 ghandu jkollhom

flimkien maturita medja massima ta’ 25 sena.

3. L-assistenza makrofinanzjarja ec¢ezzjonali tal-Unjoni ghandha ssir disponibbli mill-jum
wara d-dhul fis-sehh tal-MtQ imsemmi fl-Artikolu 3(1) u matul il-perjodu ta’ disponibbilta
stabbilit fih, anki jekk il-garanziji stabbiliti fit-Taqsima 1 tal-Kapitolu II ta’ din 1d-

Decizjoni jkunu ghadhom ma gewx ipprovduti.

4. Jekk il-htigijiet ta’ finanzjament tal-Ukrajna jongqsu b’mod fundamentali matul il-perjodu
tal-izborz tal-assistenza makrofinanzjarja ec¢¢ezzjonali tal-Unjoni meta mgabbla mal-
progettazzjonijiet inizjali, il-Kummissjoni ghandha tnaqqas l-ammont tal-assistenza,

tissospendih jew tikkancellah.

Artikolu 2

Prekundizzjoni ghall-assistenza makrofinanzjarja tal-Unjoni

1. Prekundizzjoni ghall-ghoti tal-assistenza makrofinanzjarja ec¢ezzjonali tal-Unjoni ghandha
tkun li 1-Ukrajna tirrispetta l-mekkanizmi demokratici effettivi, inkluza sistema
parlamentari multipartitika, u l-istat tad-dritt, u tiggarantixxi r-rispett lejn id-drittijiet tal-

bniedem.

[I-Kummissjoni ghandha timmonitorja t-twettiq tal-prekundizzjoni stabbilita fil-paragrafu
1 matul i¢-¢iklu tal-hajja kollu tal-assistenza makrofinanzjarja ec¢ezzjonali tal-Unjoni,
b’mod partikolari qabel ma jsiru l-izborzi, filwaqt li tqis ukoll i¢-¢irkostanzi fl-Ukrajna u 1-

konsegwenzi tal-applikazzjoni tal-ligi marzjali hemmhekk.

Il-paragrafi 1 u 2 ta’ dan 1-Artikolu ghandhom japplikaw skont id-Decizjoni tal-Kunsill
2010/427/UEL

Artikolu 3

Memorandum ta’ Ftehim

[I-Kummissjoni ghandha tagbel mal-Ukrajna dwar il-kundizzjonijiet ta’ politika li I-
assistenza makrofinanzjarja ec¢ezzjonali tal-Unjoni ghandha tkun marbuta maghhom. II-
kundizzjonijiet ta’ politika ghandhom jigu adottati skont il-proc¢edura ta’ ezami msemmija
fl-Artikolu 15(2). Dawk il-kundizzjonijiet ta’ politika ghandhom jigu stabbiliti
f"Memorandum ta’ Qbil (il-"MtQ").

Ir-rekwiziti ta’ rappurtar li gew adottati skont id-Decizjoni (UE) 2022/1201 ghandhom jigu
inkluzi fil-MtQ u ghandhom jizguraw, b’mod partikolari, 1-effi¢jenza, it-trasparenza u r-

responsabbilta tal-uzu tal-assistenza makrofinanzjarja ec¢ezzjonali tal-Unjoni.

1

Id-Dec¢izjoni tal-Kunsill 2010/427/UE tas-26 ta’ Lulju 2010 li tistabbilixxi l-organizzazzjoni
u l-funzjonament tas-Servizz Ewropew ghall-Azzjoni Esterna (GU L 201, 3.8.2010, p. 30).

3. It-termini finanzjarji dettaljati tal-assistenza makrofinanzjarja ec¢ezzjonali tal-Unjoni
ghandhom jigu stipulati fi ftehim dwar is-self 1i ghandu jintlahaq bejn il-Kummissjoni u 1-
Ukrajna.

4. [I-Kummissjoni ghandha tivverifika, f’intervalli regolari, I-implimentazzjoni tar-rekwiziti
ta’ rappurtar u l-progress li jkun sar lejn I-issodisfar tal-kundizzjonijiet ta’ politika stabbiliti
fil-MtQ. II-Kummissjoni ghandha tinforma lill-Parlament Ewropew u lill-Kunsill dwar ir-

rizultati ta’ dik il-verifika.

Artikolu 4

Rilaxx tal-assistenza makrofinanzjarja ec¢céezzjonali tal-Unjoni

1. Soggett ghar-rekwiziti msemmija fil-paragrafu 3, l-assistenza makrofinanzjarja (AMF)
eccezzjonali tal-Unjoni ghandha ssir disponibbli mill-Kummissjoni f’pagamenti parzjali, u
kull wiehed minnhom ghandu jkun jikkonsisti f’self. [l-Kummissjoni ghandha tiddeciedi
dwar il-perjodu ta’ Zmien ghall-izborz ta’ kull pagament parzjali. Pagament parzjali jista’

jigi zborzat f’parti wahda jew iktar.

2. Ir-rilaxx tal-assistenza makrofinanzjarja ec¢ezzjonali tal-Unjoni ghandu jkun gestit mill-

Kummissjoni b’mod konsistenti mal-MtQ.

[I-Kummissjoni ghandha tiddec¢iedi dwar ir-rilaxx tal-pagamenti parzjali, skont il-

valutazzjoni taghha tar-rekwiziti 1i gejjin:
(a) ir-rispett ghall-prekondizzjoni stabbilita fl-Artikolu 2(1);
(b) l-implimentazzjoni sodisfacenti tal-obbligi ta’ rapportar miftichma fil-MtQ);

(c) ghat-tieni pagament parzjali u ghall-pagamenti parzjali sussegwenti, progress

sodisfacenti lejn I-implimentazzjoni tal-kundizzjonijiet ta’ politika stabbiliti fil-MtQ.

Qabel ma jigi zborzat I-ammont massimu tal-assistenza makrofinanzjarja tal-Unjoni, il-
Kummissjoni ghandha tivverifika li I-kundizzjonijiet ta’ politika kollha stabbiliti fil-MtQ

gew sodisfatti.

Meta r-rekwiziti stabbiliti fil-paragrafu 3 ma jigux issodisfati, il-Kummissjoni ghandha
tissospendi temporanjament jew thassar l-izborz tal-assistenza makrofinanzjarja
eccezzjonali tal-Unjoni. F’tali kazijiet, hija ghandha tinforma lill-Parlament Ewropew u

lill-Kunsill dwar ir-ragunijiet ghas-sospensjoni jew it-thassir.

L-assistenza makrofinanzjarja ec¢ezzjonali tal-Unjoni ghandha, fil-principju, tigi zborzata
lill-Bank Nazzjonali tal-Ukrajna. Soggetti ghad-dispozizzjonijiet li ghandhom jigu
magbula fil-MtQ, inkluza konferma tal-htigijiet finanzjarji bagitarji residwi, il-fondi tal-
Unjonti jistghu jigu zborzati lill-Ministeru tal-Finanzi tal-Ukrajna bhala 1-benefi¢jarju

ahhari.

Artikolu 5

Operazzjonijiet mutwatarji u mutwanti

1. L-operazzjonijiet mutwatarji u mutwanti ghandhom jitwettqu f’konformita mal-Artikolu

220 tar-Regolament Finanzjarju.
2. Fejn ikun mehtieg, b’deroga mill-Artikolu 220(2) tar-Regolament Finanzjarju, il-
Kummissjoni tista’ tirriporta t-tehid ta’ self assocjat ikkuntrattat f’isem 1-Unjoni.
Artikolu 6

Sussidju tar-rata tal-imghax

1. B’deroga mill-Artikolu 220(5), il-punt (e), tar-Regolament Finanzjarju, 1-Unjoni tista’

ggarrab l-imghax billi taghti sussidju fuq ir-rata tal-imghax u tkopri spejjez amministrattivi

relatati mal-ghoti u tehid b’self, bl-ec¢ezzjoni tal-ispejjez relatati mal-hlas lura bikri tas-

self, fir-rigward tas-self skont din id-Decizjoni.

2. L-Ukrajna tista’ titlob is-sussidju tar-rata tal-imghax u I-kopertura tal-ispejjez

amministrattivi mill-Unjoni sal-ahhar ta’ Marzu ta’ kull sena.

3. [l-pakkett finanzjarju imsemmi fl-Artikolu 6(2), il-punt (a), l-ewwel in¢iz, tar-Regolament
(UE) 2021/947 ghandu jintuza biex ikopri l-ispejjez tal-pagamenti tal-imghax relatati mal-
assistenza makrofinanzjarja tal-Unjoni matul il-perjodu tal- qafas finanzjarju pluriennali

2021-2027 bhala sussidju tar-rata tal-imghax.

Artikolu 7

Informazzjoni lill-Parlament Ewropew u lill-Kunsill

[I-Kummissjoni ghandha tinforma lill-Parlament Ewropew u lill-Kunsill bl-izviluppi fir-rigward tal-
assistenza makrofinanzjarja ec¢ezzjonali tal-Unjoni, inkluzi I-izborzi taghha, u 1-izviluppi fl-
operazzjonijiet imsemmija fl-Artikolu 5(2), u ghandha tipprovdi lil dawk l-istituzzjonijiet bid-

dokumenti rilevanti fi zmien xieraq.

Artikolu 8

Valutazzjoni tal-implimentazzjoni tal-assistenza makrofinanzjarja ec¢cezzjonali tal-Unjoni

Matul I-implimentazzjoni tal-assistenza makrofinanzjarja e¢¢ezzjonali tal-Unjoni, il-Kummissjoni
ghandha tivvaluta mill-gdid, permezz ta’ valutazzjoni operazzjonali, is-solidita tal-arrangamenti
finanzjarji tal-Ukrajna, il-proceduri amministrattivi, u l-mekkanizmi ta’ kontroll interni u esterni li
huma rilevanti ghall-assistenza. Dik il-valutazzjoni operazzjonali tista’ titwettaq flimkien mal-

valutazzjoni operazzjonali prevista fid-Decizjoni (UE) 2022/1201.

Kapitolu I1

Tishih tal-fond ta’ provizjonament komuni

TAQSIMA 1
GARANZIJI MILL-ISTATI MEMBRI
GHALL-ASSISTENZA MAKROFINANZJARJA ECCEZZJONALI TAL-UNJONI SKONT

DIN ID-DECIZJONI U D-DECIZJONI (UE) 2022/1201

Artikolu 9

Kontribuzzjonijiet fil-forma ta’ garanziji mill-Istati Membri

1. L-Istati Membri jistghu jikkomplementaw il-provizjonament fir-rigward tal-assistenza
makrofinanzjarja mizmuma fil-fond ta’ provizjonament komuni, billi jipprovdu garanziji sa
ammont totali ta’ EUR 3 660 000 000 fir-rigward tal-assistenza makrofinanzjarja
eccezzjonali tal-Unjoni lill-Ukrajna skont 1-Artikolu 1 ta’ din id-Dec¢izjoni u skont id-

Dec¢izjoni (UE) 2022/1201 (“1-AMF koperti”).

2. Meta jsiru kontribuzzjonijiet mill-Istati Membri, dawn ghandhom jigu pprovduti fil-forma
ta’ garanziji irrevokabbli, mhux kundizzjonali u b'talba permezz ta’ ftehim ta’ garanzija li

jrid jigi konkluz mal-Kummissjoni, f’konformita mal-Artikolu 10.

3. Is-sehem relattiv tal-kontribuzzjoni tal-Istat Membru konc¢ernat (koeffi¢jent tal-
kontribuzzjoni) ghall-ammont imsemmi fil-paragrafu 1 ghandu jikkorrispondi ghas-sehem
relattiv ta’ dak 1-Istat Membru fl-introjtu nazzjonali gross totali tal-Unjoni, kif jirrizulta
mill- intestatura “Dhul Generali” tal-bagit ghall-2022, il-Parti A “Introduzzjoni u
finanzjament tal-bagit generali”, it-Tabella 4, il-kolonna (1), stabbilit fil-bagit generali tal-
Unjoni ghas-sena finanzjarja 2022, kif definittivament adottat f1-24 ta’ Novembru 20211,

4. I1-garanziji ghandhom isiru effettivi fir-rigward ta’ kull Stat Membru mid-data tad-dhul fis-
sehh tal-ftehim ta’ garanzija, msemmi fl-Artikolu 10, bejn il-Kummissjoni u I-Istat

Membru kkoncernat.

Artikolu 10

Ftehimiet ta’ garanzija

[I-Kummissjoni ghandha tikkonkludi ftehim ta’ garanzija ma’ kull Stat Membru li jipprovdi
garanzija msemmija fl-Artikolu 9. Dak il-ftehim ghandu jistabbilixxi r-regoli li jirregolaw il-
garanzija, li ghandhom ikunu l-istess ghall-Istati Membri kollha, inkluzi, b’mod partikolari, id-

dispozizzjonijiet:

(a) li jistabbilixxu l-obbligu tal-Istati Membri li jonoraw it-talbiet ghall-hlas ta’ garanzija
maghmula mill-Kummissjoni fir-rigward tal-AMF koperti, ladarba 1-ammonti kumplessivi
tal-provizjonament inizjali, jew rikostitwiti sussegwentement, imwarrba fil-fond ta’
provizjonament komuni fir-rigward tal-obbligazzjoni finanzjarja li jirrizultaw mill-AMF

koperti jkunu gew prelevati jew ikunu se jigu prelevati bis-shih;

1 GU L 45, 24.2.2022.

(b) li jizguraw li t-talbiet ghal garanzija jsiru pro rata u japplikaw il-koeffi¢jent tal-
kontribuzzjoni msemmi fl-Artikolu 9(3);

(©) li jipprovdu li t-talbiet ghall-hlas ta’ garanzija jizguraw l-abilita tal-Unjoni li thallas lura I-
fondi mislufa, skont 1-Artikolu 1(2), fis-swieq kapitali jew minn istituzzjonijiet finanzjarji
wara nonpagament mill-Ukrajna, inkluzi kazijiet ta’ tibdil tal-iskeda ta’ pagamenti ghal
kwalunkwe raguni, kif ukoll nonpagamenti mistennija;

(d) li jizguraw li it-talbiet ghall-hlas ta’ garanzija jistghu jintuzaw ghar-riforniment tal-fond ta’
provizjonament komuni ghall-provizjonament fejn ikun gie prelevat fir-rigward tal-AMF
koperti;

(e) li jizguraw li Stat Membru li jkun nagas milli jonora talba jibqa’ obbligat li jonoraha;

® fir-rigward tal-kundizzjonijiet tal-hlas.

TAQSIMA 2
PROVIZJONAMENT TAL-AMF KOPERTI

U TA’ XI OBBLIGAZZJONIJIET FINANZJARJI TAL-ELM FL-UKRAJNA

Artikolu 11
Provizjonament tal-AMF koperti

1. Ghall-AMF, ghandha tapplika rata ta’ provizjonament ta’ 70 % minflok ir-regola generali
stabbilita fl-Artikolu 31(5), it-tielet subparagrafu, tar-Regolament (UE) 2021/947.
Madankollu, il-livell ta’ provizjonament imhallas fil-fond ta’ provizjonament komuni
ghandu jinzamm ghal, u jekk jigi prelevat ghandu jigu rikostitwit, minghajr pregudizzju
ghall-Artikolu 10, il-punt (a), ta' dan id-Decizjoni, ghal 9 % tal-obbligazzjoni pendenti

mill-AMF kopertisakemm ikunu prelevati bis-shih il-garanziji msemmija fl-Artikolu 9.

2. L-ammonti li jirrizultaw minn talbiet ghal hlas tal-garanziji msemmija fl-Artikolu 9
ghandhom jikkostitwixxu dhul assenjat estern ghar-ripagament tal-obbligi finanzjarji mill-
AMF koperti u ghall-pagamenti ghall-fond ta’ provizjonament komuni f’konformita mal-

Artikolu 21(2), il-punt (a)(ii), tar-Regolament Finanzjarju.

3. B’deroga mill-Artikolu 211(1), I-ewwel subparagrafu, it-tieni sentenza, tar-Regolament
Finanzjarju, l-ammont ta’ garanziji msemmija fl-Artikolu 9(1) ghandu jigi inkluz flI-
ammont tal-obbligazzjoni finanzjarja awtorizzata. Permezz ta’ deroga mill-

Artikolu 211(4), it-tieni subparagrafu, tar-Regolament Finanzjarju, I-ammonti ta’
provizjonament imsemmija fil-paragrafu 2 ta’ dan 1-Artikolu ghandhom jitqiesu ghall-
kalkolu tal-provizjonament li jirrizulta mir-rata ta’ provizjonament fir-rigward tal-AMF

koperti.

4. B’deroga mill-Artikolu 211(4), il-punt (c) tar-Regolament Finanzjarju, ammonti rkuprati
mill-Ukrajna fir-rigward tal-AMF koperti ma ghandhomx jikkontribwixxu ghall-
provizjonament sal-ammont tat-talba ghal hlas ta’ garanzija onorat mill-Istati Membri
skont 1-Artikolu 10, il-punt (a) ta’ din id-De¢izjoni. Dawk 1-ammonti ghandhom ikunu

rimborzati lil dawk 1-Istati Membri.

Artikolu 12
Tishih tal-provizjonament fir-rigward ta’ xi obbligazzjonijiet finanzjarji

fl-Ukrajna garantiti skont id-Decizjoni 466/2014/UE

B’deroga mill-Artikolu 31(8), it-tielet sentenza, tar-Regolament (UE) 2021/947, ir-rata ta’
provizjonament ta’ 70 % ghandha tapplika ghall-ammonti ta’ self Zborzati wara 1-15 ta’
Lulju 2022 taht l1-operazzjonijiet ta’ finanzjament tal-Bank Ewropew tal-Investiment (BEI)
fl-Ukrajna ffirmati mill-BEI gabel 1-31 ta’ Di¢embru 2021 u ggarantiti mill-Unjoni
f’konformita mad-Decizjoni 466/2014/UE (I-“obbligazzjonijiet finanzjarji tal-ELM koperti
fl-Ukrajna”), u milll-Artikoli 211, 212 u 213 tar-Regolament Finanzjarju ghandhom
japplikaw, soggett ghall-Artikoli 13 u 14 ta’ din id-Dec¢izjoni.

Ghall-finijiet tal-Artikolu 211(1), it-tieni subparagrafu, tar-Regolament Finanzjarju, sal-31
ta’ Dicembru 2027 il-provizjonament ghandu jilhaq il-livell li jikkorrispondi mar-rata ta’
provizjonament applikata ghall-ammont totali ta’ obbligazzjonijiet pendenti minn

obbligazzjonijiet finanzjarji tal-ELM koperti fl-Ukrajna.

Artikolu 13

Valutazzjoni tal-adegwatezza tar-rata ta’ provizjonament u procedura ta’ riezami

1. Kull sitt xhur mit-30 ta’ Gunju 2023, u kull meta 1-Kummissjoni tikkonkludi li ragunijiet
jew avvenimenti ohra jindikaw il-htiega li jsir dan, il-Kummissjoni ghandha tivvaluta jekk
hemmx zviluppi godda li jista’ jkollhom impatt b’mod dejjiemi u sinifikanti fuq I-
adegwatezza tar-rata ta’ provizjonament, inkluza r-rata tal-provizjonament imhallas,
imsemmija fl-Artikoli 11 u 12. II-Kummissjoni ghandha b’mod partikolari tidentifika I-
prezenza ta’ bidla sinifikanti sostnuta fil-profil tar-riskju tal-kreditu ta’ dawk l-iskoperturi

bl-uzu tad-data minn perjodu ta’ mill-ingas sentejn.

2. [I-Kummissjoni ghandha s-setgha li tadotta att delegat skont I-Artikolu 16 biex temenda 1-
Artikoli 11 u 12 biex taggusta r-rata ta’ provizjonament, b’mod partikolari biex tirrifletti 1-

izviluppi msemmija fil-paragrafu 1.

Artikolu 14

Provizjonament mizmum fil-fond ta’ provizjonament komuni

1. Minflok ir-regola generali stabbilita fl-Artikolu 31(6)tar-Regolament (UE) 2021/947, 1-
obbligazzjoni finanzjarja mill-AMF koperti ghandha tkun koperta separatament minn
obbligazzjonijiet finanzjarji ohra bil-Garanzija ghall-Azzjoni Esterna, u l-provizjonament
imwarrab fil-fond ta’ provizjonament komuni fir-rigward tal-AMF koperti ghandu jintuza

biss ghall-obbligazzjonijiet finanzjarji skont 1-AMF koperti.

Minflok ir-regola generali stabbilita fl-Artikolu 31(8) tar-Regolament (UE) 2021/947, 1-
obbligazzjoni finanzjarja mill-obbligazzjonijiet finanzjarji tal-ELM koperti fl-Ukrajna
ghandha tkun koperta separatament minn obbligazzjonijiet finanzjarji ohra fil-Fond ta’
Garanzija ghall-Azzjoni Esterna, u l-provizjonament imwarrab fil-fond ta’ provizjonament
komuni fir-rigward tal-obbligazzjonijiet finanzjarji tal-ELM koperti fl-Ukrajna ghandu
jintuza biss ghall-obbligazzjonijiet finanzjarji skont 1-AMF koperti.

2. B’deroga mill-Artikolu 213 tar-Regolament Finanzjarju, ir-rata ta’ provizjonament
effettiva ma ghandhiex tapplika ghall-provizjonament imwarrab fil-fond ta’
provizjonament komuni fir-rigward tal-AMF koperti u l-obbligazzjonijiet finanzjarji tal-

ELM koperti fl-Ukrajna.

3. B’deroga mill-Artikolu 213(4), il-punt (a), tar-Regolament Finanzjarju, kwalunkwe surplus
ta’ provizjonament imsemmi fl-Artikoli 12(2) ta’ din id-Dec¢izjoni ghandu jikkostitwixxi
dhul assenjat estern skont it-tifsira tal-Artikolu 21(5) tar-Regolament Finanzjarju ghall-

programm ta’ assistenza esterna li skontu I-Ukrajna hija eligibbli.

Kapitolu III

Dispozizzjonijiet komuni

Artikolu 15

Procedura ta’ Kumitat

1. [I-Kummissjoni ghandha tigi meghjuna minn kumitat. Dak il-kumitat ghandu jkun kumitat

fis-sens tar-Regolament (UE) Nru 182/2011.

2. Fejn issir referenza ghal dan il-paragrafu, ghandu japplika 1-Artikolu 5 tar-Regolament
(UE) Nru 182/2011.

Artikolu 16

Ezercizzju tad-delega

1. Is-setgha ta’ adozzjoni ta’ atti delegati hija moghtija lill-Kummissjoni soggett ghall-
kundizzjonijiet stabbiliti f’dan 1-Artikolu.

2. Is-setgha ta’ adozzjoni ta’ atti delegati msemmija fl-Artikolu 13(2) ghandha tinghata lill-
Kummissjoni ghal perjodu ta’ zmien indeterminat minn ...[d-data tad-dhul fis-sehh ta’ din

id-Decizjoni].

3. Id-delega tas-setghat imsemmija fl-Artikolu 13(2) tista’ tigi revokata fi kwalunkwe
mument mill-Parlament Ewropew jew mill-Kunsill. Dec¢izjoni li tirrevoka ghandha ttemm
id-delega tas-setgha specifikata f’dik id-de¢izjoni. Din ghandha ssir effettiva 1-ghada tal-
pubblikazzjoni tad-de¢izjoni £ /I-Gurnal Ufficjali tal-Unjoni Ewropea jew fdata aktar tard
specifikata fih. Ma ghandha taffettwa l-validita ta’ ebda att delegat li jkun diga fis-sehh.

4. Qabel ma tadotta att delegat, il-Kummissjoni ghandha tikkonsulta esperti nnominati minn
kull Stat Membru skont il-prin¢ipji stipulati fil-Ftehim Interistituzzjonali tat-13 ta’ April
2016 dwar it-Tfassil Ahjar tal-Ligijiet.

5. Hekk kif tadotta att delegat, il-Kummissjoni ghandha tinnotifikah simultanjament lill-

Parlament Ewropew u lill-Kunsill.

6. Att delegat adottat skont 1-Artikolu 13(2) ghandu jidhol fis-sehh biss jekk ma tigix espressa
oggezzjoni mill-Parlament Ewropew jew mill-Kunsill fi zmien xahrejn min-notifika ta’ dak
l-att lill-Parlament Ewropew u lill-Kunsill jew jekk, qabel ma jiskadi dak il-perjodu, il-
Parlament Ewropew u 1-Kunsill ikunu t-tnejn infurmaw lill-Kummissjoni 1i mhumiex sejrin
joggezzjonaw. Dak il-perjodu ghandu jigi estiz b’xahrejn b'inizjattiva tal-Parlament

Ewropew jew tal-Kunsill.

Artikolu 17

Rapport annwali

1. Sat-30 ta’ Gunju ta’ kull sena, il-Kummissjoni ghandha tibghat lill-Parlament Ewropew u
lill-Kunsill, bhala parti mir-rapport annwali taghha, valutazzjoni tal-implimentazzjoni tal-
Kapitolu I ta’ din id-Decizjoni fis-sena ta’ qabel, inkluza evalwazzjoni ta’ dik 1-

implimentazzjoni. Dan ir-rapport ghandu:

(a) jezamina l-progress li sar fl-implimentazzjoni tal-assistenza makrofinanzjarja

eccezzjonali tal-Unjoni;

(b) jivvaluta s-sitwazzjoni ekonomika u l-prospetti tal-Ukrajna, kif ukoll 1-

implimentazzjoni tar-rekwiziti u lI-kundizzjonijiet imsemmija fl-Artikolu 3(1) u (2);

(c) jindika l-konnessjoni bejn ir-rekwiziti u I-kundizzjonijiet stabbiliti fil-MtQ, is-
sitwazzjoni makrofinanzjarja attwali tal-Ukrajna u d-decizjonijiet tal-Kummissjoni li
tirrilaxxa l-pagamenti parzjali tal-assistenza makrofinanzjarja ec¢ezzjonali tal-

Unjoni.

2. Sa mhux aktar tard minn sentejn wara tmiem il-perjodu ta’ disponibbilta, il-Kummissjoni
ghandha tibghat rapport ta’ evalwazzjoni ex post lill-Parlament Ewropew u lill-Kunsill, li
jivvaluta r-rizultati u l-effi¢jenza tal-assistenza makrofinanzjarja ec¢ezzjonali mitmuma tal-

Unjoni u sa liema punt din ikkontribwiet ghall-ghanijiet tal-assistenza.

Kapitolu IV
Emendi ghad-Decizjoni (UE) 2022/1201 u dispozizzjoni finali

Artikolu 18
Emendi ghad-Decizjoni (UE) 2022/1201

Id-De¢izjoni (UE) 2022/1201 hija emendata kif gej:
(1) fl-Artikolu 1(2), it-tieni sentenza, hija sostitwita b’dan li gej:

“Is-self skont il-paragrafu 1 u skont id-Dec¢izjoni (UE) 2022/... tal-Parlament Ewropew u

tal-Kunsill** ghandu jkollhom flimkien maturita medja massima ta’ 25 sena.”

* Id-Dec¢izjoni (UE) 2022/... tal-Parlament Ewropew u tal-Kunsill ta’ ... li tipprovdi
assistenza makrofinanzjarja ec¢ezzjonali lill-Ukrajna, li ssahhah il-fond ta’
provizjonament komuni permezz ta’ garanziji mill-Istati Membri u permezz ta’
provizjonament specifiku ghal xi obbligazzjonijiet finanzjarji relatati mal-Ukrajna
ggarantiti skont id-Decizjoni 466/2014/UE, u li temenda d-Decizjoni (UE)
2022/1201 (GUL ..., p. ...);

(2) L-Artikolu 7 huwa mhassar.

* GU: Jekk joghgbok dahhal fit-test in-numru tad-Decizjoni li tinsab fid-dokument PE-CONS
49/22 (2022/0281 (COD)) u dahhal in-numru, id-data, it-titolu u r-referenza tal-GU ta’ dik
1d-Dec¢izjoni fin-nota f’qiegh il-pagna.

Artikolu 19

Dispozizzjoni finali

Din id-De¢izjoni ghandha tidhol fis-sehh fil-jum ta' wara dak tal-pubblikazzjoni taghha £ //-Gurnal
Uffi¢jali tal-Unjoni Ewropea.

Maghmul fi ...,

Ghall-Parlament Ewropew Ghall-Kunsill

1l-President 1l-President

